
CONVENIO DE COLABORACIÓN ENTRE A CONSELLERÍA DE POLÍTICA SOCIAL E IGUALDADE E 

A  ASOCIACIÓN  DE  PERSOAS  CON  DISCAPACIDADE  DA  MARIÑA  LUCENSE  –  A  MARIÑA 

COGAMI  PARA  O  FINANCIAMENTO  DE  ACTIVIDADES  DE  INFORMACIÓN,  VALORACIÓN, 

SEGUIMENTO E PROMOCIÓN DA AUTONOMÍA PERSOAL NO CENTRO DE DÍA PARA PERSOAS 

MAIORES DE PALMEIRO XOVE NO EXERCICIO 2026

Lugar e data da sinatura dixital.

REUNIDOS

Dunha parte, Fabiola García Martínez, que actúa en nome e representación da Consellería de 

Política Social e Igualdade, na súa condición de conselleira de Política Social e Igualdade, nomeada 

mediante o Decreto 44/2024, do 14 de abril, no uso das facultades que lle foron atribuídas no 

artigo 34 da Lei 1/1983, do 22 de febreiro, de normas reguladoras da Xunta e da súa Presidencia, así 

como no Decreto 42/2024, do 14 de abril, polo que se establece a estrutura orgánica da Xunta de 

Galicia, no Decreto 49/2024, do 22 de abril, polo que se fixa a estrutura orgánica das consellerías 

da Xunta de Galicia,  no Decreto 139/2024, do 20 de maio, polo que se establece a estrutura 

orgánica da Consellería de Política Social e Igualdade, e no disposto no Acordo do Consello da 

Xunta de Galicia, do 27 de marzo de 1991.

Doutra parte, Benigno Martínez García, na súa condición de presidente e representante legal da 

Asociación  de  Persoas  con  Discapacidade  da  Mariña  Lucense  –  A  Mariña  COGAMI,  con  NIF 

G27105253, que actúa en nome e representación da entidade en virtude do acordo adoptado pola 

Asemblea Xeral Extraordinaria do 9 de setembro de 2022.

Interveñen en función dos seus respectivos cargos e no exercicio das facultades que para convir no 

nome das entidades que representan teñen conferidas,

EXPOÑEN

Primeiro.— Que as Administracións públicas poden celebrar convenios de colaboración con outras 

administracións  ou  entes  de  dereito  público,  ao  abeiro  do  disposto  no  capítulo  VI  do  título 

preliminar da Lei 40/2015, do 1 de outubro, do réxime xurídico do sector público.

Segundo.— Que o Estatuto de autonomía de Galicia encomenda aos poderes públicos galegos a 

obriga de promover as condicións para que a liberdade e a igualdade do individuo e dos grupos en 

que se integran sexan reais e efectivas, ademais de remover os atrancos que impidan ou dificulten 

a súa plenitude e de facilitar a participación de todos os galegos na vida política, económica, 

cultural e social.

Así  mesmo,  que a  Comunidade Autónoma de Galicia,  segundo o disposto no artigo 27.23 do 

Estatuto de autonomía, en consonancia coas competencias que lle outorga o artigo 148.1.20 da 

Constitución española, ten competencia exclusiva en materia de asistencia social, polo que, en 

virtude desta, se aprobou a Lei 13/2008, do 3 de decembro, de servizos sociais de Galicia.

Terceiro.—  Que a Consellería de Política Social e Igualdade, a través da Dirección Xeral de Maiores 

e Atención Sociosanitaria, segundo o disposto no Decreto 139/2024, do 20 de maio, polo que se 

establece a súa estrutura orgánica, ten entre as súas funcións e competencias as relativas á 

atención  das  persoas  maiores.  No  marco  destas  competencias,  compréndense  as  actuacións 

dirixidas  ao  fomento  de  programas  e  actividades  de  promoción  da  autonomía  persoal,  de 

envellecemento activo e de impulso das relacións interxeracionais.

Cuarto.— Que a Asociación de Persoas con Discapacidade da Mariña Lucense – A Mariña COGAMI, 

con NIF G27105253, figura inscrita no Rexistro Provincial de Asociacións de Lugo co número 1989-

745-1 e foi declarada de utilidade pública pola Orde da Consellería de Presidencia, Administracións 

Públicas e Xustiza do 31 de outubro de 2012, publicada no Diario Oficial de Galicia núm. 214, do 9 

de novembro de 2012.

Así mesmo, a devandita asociación figura inscrita como entidade de iniciativa social no Rexistro 

Único de Entidades Prestadoras de Servizos Sociais de Galicia co número E0119 e é membro de 

pleno dereito da Confederación COGAMI.

Entre  os  seus  fins  estatutarios  inclúese,  de  acordo  co  artigo  7.14  dos  seus  estatutos,  o 

desenvolvemento  de  programas  e  actividades,  dentro  do  ámbito  da  discapacidade,  dirixidos 

especificamente á atención das persoas maiores ,  

Quinto.— Que a Asociación de Persoas con Discapacidade da Mariña Lucense – A Mariña COGAMI 

é  titular  do  Centro  de  Día  para  Persoas  Maiores  de  Palmeiro  Xove,  situado  na  urbanización 

Palmeiro-Veiga, Rigueira-San Miguel, 27879 Xove (Lugo), inscrito no Rexistro Único de Entidades 

Prestadoras de Servizos Sociais de Galicia co número E-0119-C-003.

Mediante Resolución da Secretaría Xeral Técnica da Consellería de Política Social e Xuventude do 

10 de novembro de 2022 autorizouse o inicio de actividades do centro, coa tipoloxía de centro de 

día, área de actuación de maiores, destinado á atención de persoas maiores dependentes e cunha 

capacidade autorizada de trinta prazas. O centro ocupa a planta semisoto e a planta baixa do 

inmoble e comparte instalacións co Centro de Día para Persoas con Discapacidade Palmeiro Xove.

O inmoble ten unha superficie útil total de 881,99 m², distribuída en dúas plantas: 

• Planta semisoto: alberga o vestíbulo, unha aula de formación profesional equipada con 

equipos informáticos, as aulas-taller 1 e 2, as salas de usos múltiples 2 e 3, o despacho de 

dirección, unha sala de axuste persoal e dous aseos.

• Planta baixa: acolle a sala de atención especializada, a sala de rehabilitación equipada, a 

sala de curas, dúas salas de axuste persoal, tres aseos, o comedor-sala de usos múltiples, a 

cociña, a despensa e a sala de instalacións.

Sexto.- Que o Centro de Día para Persoas Maiores de Palmeiro Xove se configura como un recurso 

de proximidade orientado á promoción do envellecemento activo, á prevención da dependencia e á 

mellora da calidade de vida das persoas usuarias. 

O  centro  presta  unha  atención  especializada  e  continuada,  dirixida  a  favorecer  a  autonomía 

persoal e o benestar físico, psíquico e social, así como a apoiar as familias e as persoas coidadoras.

Sétimo.-  Que, no marco do funcionamento ordinario do Centro de Día para Persoas Maiores de 

Palmeiro Xove, desenvolveranse un programa de actuacións dirixidas á información, valoración, 

seguimento e orientación das persoas usuarias e das súas familias, á promoción da autonomía 

persoal e ao apoio nas actividades básicas da vida diaria.

Así  mesmo,  levaranse a  cabo actividades de envellecemento activo,  convivencia,  participación 

social  e  relación  coa  contorna,  así  como  actuacións  de  estimulación  cognitiva,  mobilidade 

adaptada,  prevención  de  caídas,  benestar  emocional  e  prevención  do  deterioro  asociado  ao 

envellecemento.

O programa incluirá tamén medidas de información, asesoramento e acompañamento ás familias 

e ás persoas coidadoras, así como a coordinación cos servizos sociais, sanitarios e demais recursos 

da contorna.

Oitavo.-  Que ambas partes son conscientes da necesidade de mellorar a calidade de vida das 

persoas maiores que viven no medio rural, que precisan apoios para o desenvolvemento da súa 

vida diaria, tendo en conta que a falta de accesibilidade, o envellecemento e a dispersión da 

poboación fan necesario habilitar recursos e servizos de proximidade que lles permitan manter a 

súa autonomía e participación na comunidade.

Noveno.-  O carácter  singular  que  motiva  a  concesión  directa  dunha  subvención  a  través  do 

presente  convenio,  por  razóns  de  interese  público  e  social,  xustifícase  nas  características 

demográficas e sociais da Mariña Lucense, na cobertura actual dos servizos sociais públicos e na 

previsión  de  incremento  da  poboación  maior  que  demandará  nos  vindeiros  anos  recursos 

asistenciais de proximidade.

A comarca da Mariña Lucense occidental conta cunha poboación aproximada de 25.439 habitantes, 

dos cales o 28,57 % ten 65 ou máis anos, segundo datos do Instituto Galego de Estatística (2023). 

Esta estrutura demográfica, marcada polo envellecemento progresivo, o descenso da natalidade e 

a dispersión dos núcleos de poboación, incrementa o risco de soidade non desexada, illamento 

social e perda de autonomía persoal, o que pon de manifesto a necesidade de habilitar recursos 

asistenciais de carácter diúrno e de proximidade que dean resposta ás necesidades da poboación 

maior da comarca.

A singularidade do programa fundaméntase nas seguintes circunstancias:

1. Responde a unha necesidade específica e claramente identificada na Mariña Lucense e na 

súa  área  de  influencia,  derivada  da  demanda  de  atención  diúrna  e  de  programas  de 

acompañamento,  promoción  da  autonomía  persoal,  envellecemento  activo  e  apoio  ás 

persoas maiores.

2. Ten carácter comarcal ou supramunicipal, xa que poderá dar cobertura a persoas usuarias 

doutros concellos da contorna, favorecendo a coordinación territorial dos servizos sociais e 

o equilibrio na atención á poboación maior da comarca.

3. Permite aproveitar unha infraestrutura sociosanitaria xa existente, inscrita e autorizada, 

adecuándoa ás necesidades actuais da poboación maior e garantindo a súa integración na 

rede comarcal de atención social.

4. A  actuación  presenta  tamén unha  especial  relevancia  no  contexto  socioeconómico  da 

Mariña Lucense, afectada pola redución da actividade industrial vinculada ao complexo de 

Alcoa. Esta situación limita a capacidade económica dos concellos da contorna para manter 

ou  impulsar  con  medios  propios  novos  programas  e  recursos  de  atención  ás  persoas 

maiores,  nun  territorio  no  que  ao  mesmo  tempo  medra  a  demanda  de  servizos  de 

proximidade pola evolución demográfica e o envellecemento da poboación.

En consecuencia, considérase xustificada a concesión directa da subvención, ao abeiro do artigo 

19.4.c) da Lei 9/2007, do 13 de xuño, de subvencións de Galicia, e do artigo 40 do Decreto 11/2009, 

do 8 de xaneiro, polo que se aproba o seu regulamento de desenvolvemento, por concorrer razóns 

de interese público e social e pola dificultade de promover unha convocatoria pública nun ámbito 

territorial comarcal delimitado.

Décimo.— Que o proxecto ten por obxecto reforzar o funcionamento do centro de día da área de 

maiores titularidade da Asociación de Persoas con Discapacidade da Mariña Lucense – A Mariña 

COGAMI, situado na urbanización Palmeiro-Veiga, Rigueira-San Miguel, no concello de Xove.

A actuación permitirá aproveitar e potenciar unha infraestrutura sociosocial existente e optimizar 

os recursos dispoñibles e reforzando a rede de atención diúrna e comunitaria ás persoas maiores 

da Mariña Lucense. 

Undécimo.—  Que ambas as dúas partes consideran de mutuo interese establecer fórmulas de 

colaboración para reforzar o funcionamento do centro de día para persoas maiores de ámbito 

comarcal,  co  obxectivo  de fomentar a  autonomía persoal,  previr  a  dependencia  e  mellorar  a 

calidade de vida das persoas usuarias no seu contorno habitual. 

Por iso,  as partes comparecentes,  na representación que ostentan acordan asinar o presente 

convenio de colaboración en base as seguintes

CLÁUSULAS

Primeira.— Obxecto

O presente convenio ten por obxecto regular a colaboración entre a Consellería de Política Social e 

Igualdade e a Asociación de Persoas con Discapacidade da Mariña Lucense – A Mariña COGAMI, 

mediante a concesión dunha subvención directa,  para o financiamento dos gastos de persoal 

necesarios para o desenvolvemento do programa das actividades de promoción da autonomía 

persoal,  envellecemento  activo  e  prevención  da  dependencia  no  Centro  de  Día  para  Persoas 

Maiores de Palmeiro Xove. 

Segunda.— Actuacións subvencionables

Terán  a  consideración  de  actuacións  subvencionables  as  actividades  de  atención  ás  persoas 

usuarias, promoción da autonomía persoal, envellecemento activo e prevención da dependencia 

que se desenvolvan no Centro de Día para Persoas Maiores de Palmeiro Xove e que se recollen no 

anexo.

As actuacións do programa estruturaranse nas seguintes áreas:

a) Información, valoración, seguimento e orientación das persoas usuarias e das súas familias.

b) Promoción da autonomía persoal e apoio nas actividades básicas e instrumentais da vida diaria, 

así como educación dixital e adquisición de hábitos saudables. 

c) Actividades de ocio, convivencia, animación sociocultural, participación comunitaria e relación 

coa contorna.

d) Actividades de estimulación, benestar e prevención do deterioro asociado ao envellecemento.

e) Apoio, información, orientación e formación ás familias e ás persoas coidadoras.

Só serán subvencionables os gastos de persoal que respondan de maneira indubidable á natureza 

das  actuacións  recollidas  no  anexo,  que  resulten  necesarios  para  a  súa  realización  e  que  se 

efectúen dentro do período comprendido entre o 1 de xaneiro e o 30 de novembro de 2026.

Terceira.— Orzamento

1. O orzamento total do programa ascende a 81.709,87 euros. A Consellería de Política Social e 

Igualdade achegará á Asociación de Persoas con Discapacidade da Mariña Lucense – A Mariña 

COGAMI, para o exercicio 2026, a cantidade máxima de 50.464,12 euros, destinada exclusivamente 

ao  financiamento  dos  gastos  de  persoal  necesarios  para  o  desenvolvemento  das  actividades 

subvencionables  recollidas  no  anexo  deste  convenio,  con  cargo  á  aplicación  orzamentaria 

2026.08.05.312E.481.1 e ao código de proxecto 2015 00492 dos orzamentos xerais da Comunidade 

Autónoma de Galicia para 2026.

2.  A achega da Consellería terá carácter de importe máximo, sen que poida superar o custo 

efectivo das actuacións subvencionadas nin financiar gastos distintos dos previstos neste convenio 

e o seu anexo.

3. A entidade beneficiaria asumirá, con medios propios ou con outros recursos, o financiamento da 

parte do custo do programa que non resulte cuberta pola achega da Consellería, por un importe 

de 31.245,75 euros.  En ningún caso o importe das subvencións,  axudas,  ingresos  ou recursos 

obtidos poderá superar o custo total das actuacións subvencionadas.

Cuarta.— Obrigas da entidade beneficiaria

1. En virtude do disposto na Lei 38/2003, do 17 de novembro, xeral de subvencións, no Real decreto 

887/2006, do 21 de xullo, polo que se aproba o Regulamento da Lei 38/2003, do 17 de novembro, 

xeral de subvencións, na Lei 9/2007, do 13 de xuño, de subvencións de Galicia e no Decreto 11/2009, 

do 8 de xaneiro,  polo que se aproba o Regulamento da Lei 9/2007, do 13 de xuño, de subvencións 

de Galicia, a entidade beneficiaria presentará, con carácter previo á sinatura do convenio e xunto 

coa descrición das actuacións do proxecto a desenvolver, a seguinte documentación:

a) Declaración comprensiva de todas as axudas e subvencións solicitadas ou concedidas para 

as mesmas actuacións, coa indicación do importe e da súa orixe, ou, de ser o caso, unha 

declaración de que non se solicitaron nin percibiron outras axudas ou subvencións. 

b) Declaración responsable, subscrita pola persoa representante da entidade, de non estar 

incursa nas prohibicións para obter a condición de beneficiaria de subvencións sinaladas 

nos apartados 2 e 3 do artigo 10 da Lei 9/2007, do 13 de xuño. 

2. A Asociación de Persoas con Discapacidade da Mariña Lucense – A Mariña COGAMI deberá 

cumprir todas as obrigas previstas no artigo 11 da Lei 9/2007, do 13 de xuño, así como todos os 

requisitos necesarios para obter a condición de entidade beneficiaria previstos no artigo 10 da Lei 

9/2007, do 13 de xuño. Sen prexuízo de todo o anterior, tamén deberá cumprir as obrigas seguintes:

a) Desenvolver  as  actividades  de  atención  integral  das  persoas  usuarias,  promoción  da 

autonomía  persoal,  envellecemento  activo  e  prevención  da  dependencia  recollidas  no 

anexo.

b) Acreditar a realización das actividades, así como o cumprimento dos requisitos ou das 

condicións que determinaron a concesión da subvención, ante o órgano que a concede. O 

cumprimento desta obriga de xustificación realizarase nos termos previstos no artigo 28 

da Lei  9/2007,  do 13  de xuño e no artigo 30 da Lei  38/2003,  do 17  de novembro,  na 

normativa regulamentaria de desenvolvemento e no disposto no convenio.

c) Someterse ás actuacións de comprobación, que efectuará o órgano concedinte, así como a 

calquera  outra  actuación  de  fiscalización  e  control  financeiro,  que  poidan  realizar  a 

Intervención Xeral da Comunidade Autónoma, o Tribunal de Contas e o Consello de Contas, 

para o que se facilitará canta información lle sexa requirida no exercicio das actuacións 

anteriores.

d) Comunicarlle  á  Consellería  de Política  Social  e  Igualdade,  a  obtención de subvencións, 

axudas,  ingresos  ou  recursos  que  financien  as  actividades  que  conforman  o  proxecto 

subvencionado. Esta comunicación deberá efectuarse tan pronto como se coñeza e, en todo 

caso, con anterioridade á xustificación da aplicación dada aos fondos percibidos.

e) Dispoñer dos libros contables, rexistros dilixenciados e demais documentos debidamente 

auditados nos termos esixidos pola lexislación mercantil e sectorial aplicable a entidade 

beneficiaria en cada caso, así como cantos estados contables e rexistros específicos sexan 

esixidos  polas  bases  establecidas  no  convenio,  coa  finalidade  de  garantir  o  adecuado 

exercicio das facultades de comprobación e control.

f) Conservar os documentos xustificativos da aplicación dos fondos recibidos, incluídos os 

documentos electrónicos, en tanto poidan ser obxecto das actuacións de comprobación e 

control.

g) Proceder ao reintegro dos fondos percibidos nos supostos previstos nos artigos 32 e 33 da 

Lei 9/2007, do 13 de xuño.

h) Incluír na publicidade e en todo tipo de documentación e información relacionada coas 

actividades obxecto do proxecto a subvencionar a través deste convenio e nos lugares onde 

estas se realicen “subvencionado pola Xunta de Galicia-Consellería de Política Social  e 

Igualdade” co seu respectivo logotipo.

i) Cumprir cantas outras obrigas se deriven da execución das actuacións subvencionadas en 

virtude deste convenio.

3.  Asemade,  a  entidade  beneficiaria  de  subvención  pública  ao  abeiro  deste  convenio  estará 

obrigada a subministrar á Administración, previo requirimento, toda a información necesaria para 

o cumprimento por aquela das obrigas previstas no Título I da Lei 1/2016, de 18 de xaneiro de 

transparencia e bo goberno. No caso de incumprimento desta obriga estarase ao disposto no 

artigo 4.4 da citada lei.

Quinta.—  Compatibilidade con outras subvencións

A subvención prevista neste convenio é compatible con outras subvencións, axudas, ingresos ou 

recursos para a mesma finalidade, procedentes de calquera Administración ou entes públicos ou 

privados, nacionais, da Unión Europea ou de organismos internacionais.

O  importe  da  subvención  en  ningún  caso  poderá  ser  de  tal  contía  que,  illadamente  ou  en 

concorrencia  con  subvencións  ou  axudas  doutras  administracións  públicas  ou  doutros  entes 

públicos  ou  privados,  nacionais  ou  internacionais,  supere  o  custo  total  das  actuacións  que 

conforman o programa que vai desenvolver a entidade beneficiaria.

Sexta.—Gastos subvencionables

Son gastos subvencionables os que cumpran os requisitos fixados polo artigo 29 da Lei 9/2007,  

do 13 de xuño. Para estes efectos, en aplicación do artigo 29.2 da Lei 9/2007 e do artigo 42 do 

Decreto 11/2009, do 8 de xaneiro, considerarase gasto realizado o que foi efectivamente pagado 

con anterioridade ao día 30 de novembro do 2026.

O  importe  da  achega  destinarase  a  cubrir  os  gastos  de  persoal  necesarios  para  o 

desenvolvemento das actuacións do programa recollidas na cláusula segunda deste convenio e 

detalladas no anexo.

Sétima.— Forma de pagamento e xustificación

1. Respecto ao pagamento e forma de xustificación da subvención estarase ao disposto na Lei 

38/2003, do 17 de novembro, no Real Decreto 887/2006, do 21 de xullo, na Lei 9/2007, do 13 de  

xuño e no Decreto 11/2009, do 8 de xaneiro.

Considerarase  efectivamente  pagado  o  gasto  cando  se  xustifique  o  pagamento  mediante 

extractos  ou  certificacións  bancarias  debidamente  identificados,  selados  e  asinados  pola 

entidade beneficiaria.

No suposto de que o xustificante do pagamento inclúa varias facturas, deberase xuntar unha 

relación delas. No suposto de facturas pagadas conxuntamente con outras non referidas ao 

proxecto  subvencionado,  a  xustificación  do  pagamento  débese  realizar  sempre  mediante  a 

achega  do  correspondente  extracto  bancario  que  irá  acompañado  dun  dos  seguintes 

documentos: relación emitida polo banco dos pagamentos realizados, orde de pagamentos da 

entidade selada polo banco ou recibín da persoa provedora. 

2.  Coa xustificación final dos gastos a subvencionar a través deste convenio ou, en todo caso, ao 

seu remate,  a Asociación de Persoas con Discapacidade da Mariña Lucense – A Mariña COGAMI 

remitirá á Consellería de Política Social e Igualdade, a seguinte documentación:

a) Unha memoria económica xustificativa do custo das actividades realizadas, que conterá:

1º. Unha relación clasificada e debidamente agrupada dos gastos, con identificación da 

persoa acredora e do documento, o seu importe, data de emisión e data de pagamento.

No caso dos gastos realizados con medios ou recursos propios, indicaranse os criterios 

de repartición dos custos xerais e/ou indirectos incorporados na relación.

2º.  As  facturas  ou  documentos  de  valor  probatorio  equivalente  no  tráfico  xurídico 

mercantil ou con eficacia administrativa incorporados na relación a que se fai referencia 

no parágrafo anterior e a documentación acreditativa do pagamento. Nas facturas terán 

que facer referencia á imputación ás actuacións a subvencionar a través deste convenio.

3º. Os documentos acreditativos dos gastos realizados con medios ou recursos propios e 

a indicación, se é o caso, dos criterios de repartición dos custos xerais e/ou indirectos 

incorporados na relación a que se fai referencia no 1º parágrafo.

4º.  Unha  relación  detallada  doutros  ingresos  ou  subvencións  que  financian  as 

actividades que conforman o proxecto a  subvencionar,  obxecto deste convenio,  con 

indicación do importe e a súa procedencia, xa sexa de entes públicos ou privados.

5º. Os 3 orzamentos que deba ter solicitado a entidade beneficiaria, en aplicación do 

artigo 29.3 da Lei 9/2007, do 13 de xuño, no suposto de gastos de importe superior a 

15.000 € pola prestación de servizos, de ser o caso.

6º. Se for o caso, a carta de pagamento de reintegro no suposto de remanentes non 

aplicados así como dos xuros derivados destes.

b) Declaración complementaria e actualizada, comprensiva de todas as axudas e subvencións 

concedidas para o mesmo proxecto, indicando que non hai ningunha pendente de resolución, 

ou de ser o caso, unha declaración de que non solicitaron nin percibiron outras axudas ou 

subvencións.

Tendo en consideración que a totalidade do gasto imputable corresponde a gastos de 

persoal que se contrate para o desenvolvemento do proxecto, conforme ao establecido 

no orzamento de actividades que forma parte do dito proxecto, deberá concretarse, aos 

12

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

a 
co

nd
ic

ió
n

de
 c

op
ia

 e
 s

er
án

 v
er

ifi
ca

bl
es

 a
 tr

av
és

 d
es

te
 c

ód
ig

o.

C
VE

: D
JN

vL
3v

j6
qx

8 
   

ht
tp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=DJNvL3vj6qx8


efectos da súa xustificación e referida á mensualidade ou mensualidades polas que se 

solicita, a seguinte documentación:

1º. Relación nominal dos/das traballadores/as que se inclúen como xustificación das 

actuacións que forman parte do proxecto subvencionado.

2º. Recibos de salarios. 

3º.  Documento  de  Relación  Nominal  de  Traballadores/as  (RNT)  e  documento  de 

Relación  de  liquidación  de  cotizacións  (RLC)  dos/das  traballadores/as 

correspondentes ao meses imputados. 

4º. Impresos de liquidación nominal do IRPF (modelos 111 e 190).

A falta de presentación da xustificación no prazo establecido comportará o reintegro da 

subvención,  ou  da  parte  proporcional  non  xustificada,  e  demais  responsabilidades 

establecidas na Lei 9/2007, do 13 de xuño.

Cando formen parte da conta xustificativa documentos de gastos de nóminas ou que 

comporten ingresos á conta do IRPF ou cotas por seguros sociais de 2026 liquidables con 

posterioridade á data de xustificación, o importe destes ingresos ou cotas considérase 

xustificado coa presentación do documento de gasto, factura ou documento equivalente, 

no  que  se  reflicta  o  importe  da  retención  ou  cotización  acumuladas  na  data  de 

xustificación,  quedando a  entidade beneficiaria  obrigada a  presentar  os  documentos 

acreditativos da súa liquidación con data límite na primeira quincena de febreiro de 

2027.

3.  O libramento farase nunha conta corrente da que sexa titular a Asociación de Persoas con 

Discapacidade da Mariña Lucense – A Mariña COGAMI nas seguintes condicións:

a) Efectuarase  un  pagamento  anticipado  por  importe  de  17.646,41  €,  con  carácter  de 

anticipo a conta da liquidación, unha vez asinado o presente convenio.

b) O restante,  por  importe  de  32.817,71  €,  farase  efectivo  unha  vez  rematadas  todas  as 

actuacións que conforman o programa a subvencionar a través do convenio e logo da 

achega da documentación indicada no apartado anterior.

Con carácter previo ao pagamento poderá consultarse, salvo oposición por parte da entidade 

beneficiaria, o cumprimento das súas obrigas tributarias, coa Seguridade Social e coa facenda 

da  Administración  Pública  da  Comunidade  Autónoma  de  Galicia,  así  como  de  que  non  é 

debedora por resolución de procedemento de reintegro. De opoñerse terá que facelo de xeito 

expreso,  tal  e  como sinala  o  artigo 28  da  Lei  39/2015,  do 1  de  outubro,  do procedemento 

administrativo  común  das  administracións  públicas,  e  achegar  os  xustificantes  ou 

documentación necesaria para acreditar o seu cumprimento, se é o caso.

Para a tramitación das condicións de pagamento previstas nos apartados anteriores, a entidade 

beneficiaria da subvención queda exonerada da constitución de garantía ao entrar no suposto 

previsto no artigo 65.4.f) do Decreto 11/2009, do 8 de xaneiro.

4. A data límite para executar o programa e presentar a documentación xustificativa será do 10 

de decembro de 2026.

5. A falta de presentación da xustificación no prazo establecido comportará a perda do dereito 

á subvención e a procedencia do reintegro do importe desta, ou da parte proporcional non 

xustificada, e demais responsabilidades establecidas na Lei 9/2007, do 13 de xuño.

Oitava.— Subcontratación

A Asociación de Persoas con Discapacidade da Mariña Lucense – A Mariña COGAMI é a entidade 

beneficiaria directa da subvención obxecto deste convenio, asumindo a total responsabilidade da 

execución  das  actuacións  que  conforman o  programa subvencionado  fronte  á  Consellería  de 

Política  Social  e  Igualdade.  Non  obstante,  autorízase  a  subcontratación  da  execución  destas 

actuacións, ata unha porcentaxe do 80 por cento do importe total do programa financiado a 

través  deste  convenio,  de  acordo  co  recollido  na  memoria  económica.  A  autorización  da 

subcontratación baséase na necesidade de execución externa das actividades programadas.

A Asociación de Persoas con Discapacidade da Mariña Lucense – A Mariña COGAMI, no seu caso, 

comunicará, a subcontratación á Consellería de Política Social e Igualdade. A estes efectos será de 

aplicación o establecido no artigo 29 da Lei 38/2003, do 17 de novembro, e 27 da Lei 9/2007, do 13 

de xuño.

Novena.— Inexistencia de relación laboral

A  Asociación  de  Persoas  con  Discapacidade  da  Mariña  Lucense  –  A  Mariña  COGAMI  queda 

facultada para designar o persoal necesario para realizar as actividades propostas.

A  subscrición  do  presente  convenio  non  leva  consigo  ningún  tipo  de  relación  laboral  nin 

contractual  entre  a  Consellería  de  Política  Social  e  Igualdade  e  as  persoas  que  realicen  as 

actividades obxecto do proxecto a subvencionar, de tal xeito que non se lle poderá esixir ningunha 

responsabilidade, nin directa nin subsidiaria, polos actos ou feitos acaecidos no desenvolvemento 

del.

Décima.— Incumprimentos, reintegros e sancións

Producirase  a  perda  do  dereito  ao  cobro  total  ou  parcial  da  axuda  no  suposto  de  falta  de 

xustificación do cumprimento das actuacións a subvencionar a través do convenio, dos deberes 

contidos nestas cláusulas ou na demais normativa aplicable, así como polas causas de resolución 

previstas no artigo 33 da Lei 9/2007, do 13 de xuño, o que dará lugar á obriga de devolver total ou 

parcialmente a axuda percibida, así como os xuros de demora correspondentes.

O procedemento para declarar a orixe da perda do dereito de cobramento da axuda e para facer 

efectiva a devolución a que se refire o apartado anterior será o establecido no Título II da Lei 

9/2007, do 13 de xuño.

Cando se trate de condicións referentes á contía ou conceptos do programa subvencionable, o 

alcance do incumprimento determinarase proporcionalmente ao gasto deixado de practicar ou 

aplicado  a  conceptos  distintos  dos  considerados  subvencionables  e,  se  é  o  caso,  deberán 

reintegrarse as cantidades percibidas en dita proporción. Con carácter xeral, se o incumprimento 

superara o 65% das actuacións que comprenden o programa a subvencionar a través do convenio, 

entenderase  que  dito  incumprimento  é  total,  e  deberán  reintegrarse  todas  as  cantidades 

percibidas e o seus xuros de demora.

Á entidade beneficiaria da subvención concedida a través deste convenio seralle de aplicación o 

réxime  de  infraccións  e  sancións  previstas  no  Título  IV  da  Lei  9/2007,  do  13  de  xuño,  de 

subvencións de Galicia  e no Título VI do seu regulamento.

Décimo primeira.— Vixencia e efectos

O presente convenio estenderá os seus efectos dende a súa formalización e terá vixencia ata o 31 

de decembro de 2026.

Non obstante, os gastos das accións englobadas nas actividades do programa a subvencionar a 

través deste convenio que realizase o concello dende o 1 de xaneiro de 2026 e ata o día 30 de 

novembro de 2026, tamén poderán ser subvencionadas ao seu abeiro coa achega da Consellería de 

Política Social e Igualdade.

En todo caso o prazo da xustificación total da subvención deste convenio rematará o día 10 de 

decembro de 2026.

Décimo segunda.— Obrigas de publicidade

O presente convenio será obxecto de publicidade e inscrición de conformidade co disposto no 

artigo 15 da Lei 1/2016, do 18 de xaneiro, e no Decreto 126/2006, do 20 de xullo, polo que se regula 

o rexistro de convenios da Xunta de Galicia. Así mesmo, será obxecto de publicación e inscrición en 

cumprimento do disposto no artigo 17 da Lei 1/2016, do 18 de xaneiro, o artigo 15 da Lei 9/2007, do 

13 de xuño, e no Decreto 132/2006, do 27 de xullo, polo que se regulan os rexistros públicos 

creados  nos  artigos  44  e  45  da  Lei  7/2005,  do  29  de  decembro,  de  orzamentos  xerais  da 

Comunidade Autónoma de Galicia para o ano 2006.

As partes asinantes consenten dar publicidade dos seus datos persoais e demais especificacións 

recollidas no presente instrumento de colaboración no Portal de Transparencia e Goberno Aberto.

De  conformidade  coa  Lei  38/2003,  do  17  de  novembro,  o  instrumento  de  colaboración  e  a 

información sobre a subvención serán comunicados á Base de Datos Nacional de Subvencións.

Décimo terceira.— Información básica de protección de datos persoais

As partes asinantes deste convenio garantirán a confidencialidade dos datos persoais aos que 

teñan acceso como consecuencia das actuacións realizadas en execución deste e de conformidade 

co disposto na Lei orgánica 3/2018, de 5 de decembro, de protección de datos persoais e garantía 

dos dereitos dixitais e no Regulamento (UE) 2016/679 do Parlamento Europeo e do Consello, do 27 

de abril de 2016, relativo á protección das persoas físicas no que respecta ao tratamento de datos 

persoais  e  a  libre  circulación  de  estes  datos  e  polo  que  se  derroga  a  Directiva  95/46/CE 

(Regulamento xeral de protección de datos).

Os datos persoais recadados neste procedemento serán tratados na súa condición de responsable 

pola Xunta de Galicia-Consellería de Política Social e Igualdade coa finalidade de levar a cabo a 

tramitación administrativa derivada da xestión da concesión directa a través deste convenio que 

comprende verificar os datos e documentos que a entidade interesada achegue para comprobar a 

exactitude destes, levar a cabo as actuacións administrativas que se deriven e informar sobre o 

estado de tramitación.

O tratamento dos datos baséase no cumprimento dunha misión de interese público ou no exercicio 

de  poderes  públicos,  conforme  ás  referencias  recollidas  no  enlace 

https://www.xunta.gal/información-xeral-proteccion-datos derivada dunha competencia legalmente 

atribuída ao responsable do tratamento, así como o cumprimento das obrigas legais impostas ao 

dito responsable de conformidade co disposto no artigo 6.1, letras c) e e) do Regulamento (UE) 

2016/679 do Parlamento Europeo e do Consello, do 27 de abril de 2016 e o artigo 8 da Lei orgánica 

3/2018, do 5 de decembro, e en concreto a competencia e obrigas previstas nos preceptos básicos 

da Lei 38/2003, do 17 de novembro, da Lei 9/2007, do 13 de xuño, na Lei 39/2015, do 1 de outubro, 

na Lei 1/2016, do 18 de xaneiro e na Lei 4/2019, do 17 de xullo, de administración dixital de Galicia.  

Con todo,  determinados  tratamentos  poderán  fundamentarse  no  consentimento  das  persoas 

interesadas, reflectíndose esta circunstancia de conformidade coa normativa de aplicación.

A  referencia  á  publicidade,  en  cumprimento  da  normativa  de  transparencia  e  subvencións, 

axustarase a dita normativa e coas limitación que esta establece.

Como destinatarias os datos serán comunicados ás administracións públicas no exercicio das súas 

competencias, cando sexa necesario para a tramitación e resolución dos seus procedementos ou 

para que a cidadanía poida acceder de forma integral á información relativa a unha materia.

As  persoas  interesadas  poderán  solicitar  o  acceso,  rectificación,  oposición,  limitación, 

portabilidade e supresión dos seus datos ou retirar, no seu caso, o consentimento outorgado a 

través  da  sede  electrónica  da  Xunta  de  Galicia,  ou  nos  lugares  e  rexistros  establecidos  na 

normativa  reguladora  do  procedemento  administrativo  común,  segundo  se  recolle  en 

https://www.xunta.gal/exercicio-de-dereitos.  O contacto coa persoa delegada de protección de 

datos  e  máis  información  consultarase  no  enlace  https://www.xunta.gal/proteccion-datos-

persoais.

Décimo cuarta.— Comisión mixta de seguimento

Para o seguimento e coordinación das actuacións que conforman o programa a subvencionar   polo 

presente convenio crearase unha comisión mixta e paritaria na que estarán representadas as 

partes asinantes.

Esta comisión, que se reunirá por petición de calquera das partes, será o mecanismo de actuación 

conxunta para o seguimento e avaliación das actuacións estipuladas no presente convenio,  e 

estará formada por dúas persoas representantes da Consellería de Política Social e Igualdade e 

dúas persoas representantes da Asociación de Persoas con Discapacidade da Mariña Lucense – A 

Mariña COGAMI, designados por cada unha das persoas representantes  das partes, así como ás 

súas suplentes.

A persoa que ocupe a presidencia será unha das persoas representantes da Consellería de Política 

Social e Igualdade, designada pola persoa titular da dirección xeral competente en materia de 

maiores e atención sociosanitaria.

A persoa que ocupe a secretaría, que actuará con voz pero sen voto, así como a súa suplencia, será 

unha  persoa  adscrita  á  dirección  xeral  competente  en  materia  de  maiores  e  atención 

sociosanitaria, designada pola persoa que asuma a Presidencia.

Como órgano colexiado a comisión someterase ao réxime establecido na Lei 40/2015, do  1 de 

outubro, do réxime xurídico do sector público e na Lei 16/2010, do 17 de decembro, de organización 

e funcionamento da Administración xeral e do sector público autonómico de Galicia.

Décimo quinta.— Réxime xurídico

O presente convenio terá carácter administrativo rexéndose nos seus efectos polo establecido nas 

súas cláusulas, polo disposto na Lei 38/2003, do 17 de novembro; no Real decreto 887/2006, do 21 

de xullo; na Lei 9/2007, do 13 de xuño; no Decreto 11/2009, do 8 de xaneiro e na Lei 40/2015, do 1 de 

outubro. No seu defecto, para resolver as lagoas e dúbidas que puideran presentarse, rexerase 

polo establecido na Lei 9/2017, de 8 de novembro, de contratos do sector público, pola que se 

traspoñen ao ordenamento xurídico español as Directivas do Parlamento Europeo e do Consello 

2014/23/UE e 2014/24/UE, do 26 de febreiro do 2014.

As cuestións litixiosas xurdidas acerca da interpretación, modificación e resolución serán resoltas 

pola Consellería de Política Social e Igualdade poñendo os seus acordos fin á vía administrativa.

Se o acto fora expreso, poderá formular un recurso de reposición, no prazo dun mes, ante o 

mesmo  órgano  que  ditou  a  resolución,  ou  poderá  interpoñer  directamente  un  recurso 

contencioso–administrativo, no prazo de dous meses contados desde o día seguinte á notificación 

do acto que poña fin á vía administrativa, segundo o previsto no artigo 124 da Lei 39/2015, do 1 de 

outubro e na Lei 29/1998, do 13 de xullo, reguladora da xurisdición contencioso–administrativa.

Se o acto non fora expreso, poderá interpoñer un recurso de reposición en calquera momento a 

partir  do  día  seguinte  a  aquel  en  que  se  produza  o  acto  presunto,  ou  poderá  formular 

directamente un recurso contencioso-administrativo, no prazo de seis meses que se contará para 

a persoa solicitante e outros posibles interesados, a partir do día seguinte a aquel en que, de 

acordo coa súa normativa específica, se produza o acto presunto, de conformidade co disposto na 

Lei  29/1998,  do  13  de  xullo,  reguladora  da  xurisdición  contencioso–administrativa.  Para  tales 

efectos o tribunal competente será o Tribunal Superior de Xustiza de Galicia.

E en sinal de conformidade coas estipulacións do presente convenio,  asínano ambas as dúas 

comparecentes no lugar e na data da sinatura dixital.

Pola Consellería de Política Social e 
Igualdade

Pola Asociación de Persoas con Discapacidade 
da Mariña Lucense – A Mariña COGAMI

A conselleira O presidente

Fabiola García Martínez Benigno Martínez García

ANEXO

ACTIVIDADES E GASTOS DE PERSOAL SUBVENCIONABLES 

Terán a consideración de actividades do programa a subvencionar as seguintes:

1. Área de información, valoración, seguimento e orientación

a) Valoración inicial das necesidades das persoas maiores usuarias do centro.

b) Elaboración do Programa de Atención Individual, coa definición dos obxectivos e das actuacións máis 
adecuadas para cada persoa.

c) Seguimento e avaliación periódica da súa evolución.

d) Coordinación entre o equipo profesional, as familias e os servizos sociais e sanitarios.

e) Información, orientación e acompañamento ás familias e ás persoas coidadoras.

2. Área de autonomía persoal e vida diaria

a)  Apoio  nas  actividades básicas  da vida diaria,  en particular  no aseo,  vestido,  alimentación,  hixiene e 
autocoidado.

b) Adestramento e acompañamento nas actividades instrumentais da vida diaria.

c) Actividades destinadas ao mantemento de hábitos saudables e ao coidado da imaxe persoal.

d) Educación dixital e formación no uso das novas tecnoloxías.

e) Actividades orientadas a reforzar a independencia, a seguridade e a confianza das persoas maiores na súa 
vida cotiá.

3. Área de ocio, convivencia e participación social

a) Xogos e actividades físicas adaptadas á idade e ás condicións das persoas usuarias.

b) Faladoiros de actualidade, club de lectura e outras actividades culturais.

c) Celebración de días especiais e conmemoracións.

d) Actividades musicais, baile e expresión artística.

e) Saídas ao exterior e actividades de relación coa contorna.

f) Xornadas de portas abertas e outras propostas de participación comunitaria.

g) Actividades de convivencia grupal e animación sociocultural.

4. Área de mantemento funcional e rehabilitación

a) Actividades de estimulación cognitiva orientadas ao mantemento da memoria, da atención, da linguaxe e 
doutras capacidades.

b) Actividades de reminiscencia e evocación de experiencias persoais.

c) Xerontoximnasia, mobilidade suave e exercicio físico adaptado.

d) Actividades de equilibrio, coordinación e prevención de caídas.

e) Obradoiros manuais, creativos e de motricidade fina.

f) Actividades musicais, de expresión corporal e de baile.

g) Horticultura, contacto coa natureza e outras actividades ocupacionais.

h) Actividades de relaxación, estimulación sensorial e benestar emocional.

i)  Actuacións de apoio psicolóxico e de prevención do illamento, da perda de autonomía e do deterioro 
asociado ao envellecemento.

5. Apoio ás familias

a) Acollida e valoración das necesidades familiares.

b) Elaboración e seguimento de plans de apoio familiar.

c) Información, asesoramento e formación para o coidado das persoas maiores.

d) Coordinación coas familias, cos servizos sociais e cos demais recursos da contorna.

Terán a consideración de gastos de persoal subvencionables os custos salariais e de Seguridade Social do 
persoal adscrito ao desenvolvemento das actividades arriba descritas, de acordo coa seguinte previsión: 

Convenio laboral de aplicación: Convenio de Residencias Privadas de Galicia (actualizado ipc 2025)

GASTOS DE PERSOAL
Categoría Seguridade

Totais
%

Totalprofesional Social aplicable
Convenio

Grupo A Coordinador centros 20.485,18 € 3.687,33 € 24.172,51 € 7.251,75 €

Grupo A Técnico Superior 13.794,72 € 4.503,98 € 18.298,70 € 18.298,70 €

Grupo B Terapeuta Ocupacional 5.961,01 € 1.946,27 € 7.907,28 € 7.907,28 €

GRUPO D Xerocultor 4.273,50 € 1.395,30 € 5.668,80 € 5.668,80 €

GRUPO D Xerocultor 4.273,50 € 1.395,30 € 5.668,80 € 5.668,80 €

GRUPO D Conductor 4.273,50 € 1.395,30 € 5.668,80 € 5.668,80 €

TOTAL GASTOS PERSOAL 53.061,41 € 14.323,47 € 67.384,88 € 50.464,12 €

Tipo
Persoal

Salario 
Bruto

30,00 %

100,00 %

100,00 %

100,00 %

100,00 %

100,00 %

74,89 %

2. Gastos do programa asumidos pola Asociación de Persoas con Discapacidade da Mariña Lucense – 
A Mariña Cogami 

O orzamento total do programa ascende a 81.709,87 €, dos cales 50.464,12 € corresponden á achega da 
Consellería  para  gastos  de  persoal  subvencionables  e  31.245,75  €  serán  asumidos  pola  entidade 
beneficiaria con medios propios ou con outros recursos.

GASTOS CORRENTES CUSTO
% aplicable

TOTAL
Convenio

MATERIAL DE OFICINA 205,00 € 0 €

APROVISIONAMENTOS CD 1.543,33 € 0 €

MATERIAL CURSOS E TALLERES 901,00 € 0 €

COMPRA PTOS LIMPEZA 621,67 € 0 €

FOTOCOPIAS E REPROGRAFIA 113,00 € 0 €

PUBLICACIONS PERIODICAS 68,50 € 0 €

MATERIAL SANITARIO 97,00 € 0 €

TB.R.O.EMP. COORD-CONTABILIDADE-PRL-INFORMATICA-CALIDADE 8.400,00 € 0 €

TB.R.O.EMP.PREVENCION 392,50 € 0 €

ALUGUER EQUIP.REPROGRA 105,50 € 0 €

REPARACIONS E MANTEM. 1.153,50 € 0 €

LIMPEZA CD 1.094,00 € 0 €

REPARAC. E CONS. SEGURIDADE 456,00 € 0 €

PRIMA SEG LOCAIS CD 138,75 € 0 €

PRIMA SEGU.ACCIDEN.CD 39,00 € 0 €

SEGURO RC CD SON 33,25 € 0 €

SERV. BANC. E SIMIL. 33,75 € 0 €

PUBLICIDADE E PROPA 5.175,00 € 0 €

ELECTRICIDADE CD 1.779,00 € 0 €

COMBUSTIBLE CALEFAC. 1.097,00 € 0 €

OUTROS SERVICIOS CD 34,00 € 0 €

DIETAS E DESPRAZ. CD 1.373,00 € 0 €

GTO VESTUARIO LABORAL 439,00 € 0 €

CORREOS E MENSAXERÍA 181,00 € 0 €

TELEFONIA FIXA  CD 68,00 € 0 €

TELEFONIA MOVIL PORTO 28,00 € 0 €

INTERNET 263,00 € 0 €

INTERNET MICROSOFT 365 205,00 € 0 €

AMORTIZACION INVESTIMENTOS 5.208,00 € 0 €

TOTAL GASTOS CORRENTES 31.245,75 € 0 €

